
ᖃᐅᓱᐃᑦᑐᒥ ᖁᕕᐊᓇᙱᑦᑐᒧᑦ ᑎᑭᑕᐅᓚᐅᖅᐳᑦ ᓯᕙᑖᕐᕕᖕᒥ ᐋᒌᓯ 20 

 
ᐋᒌᓯ 22, 2011 
ᐃᖃᓗᐃᑦ, ᓄᓇᕗᑦ  
 

ᐃᐊᑦᓇ ᐃᓚᐃᔭᔅ, ᑲᒥᓯᓇ ᓄᓇᕗᒻᒧᑦ ᓇᓗᓇᐃᖅᓯᕗᖅ 
  
ᓄᒫᓇᖅᑐᖅᓯᐅᓪᓚᕆᓚᐅᖅᐳᖓ ᖃᐅᓱᐃᑦᑐᒥ ᑎᖕᒥᓲᒥᒃ ᑲᑕᒃᑐᒥᒃ ᑐᓴᖅᑎᓪᓗᖓ ᓯᕙᑖᕐᕕᖕᒥ.  

ᖃᐅᓱᐃᑦᑐᒥᐅᑦ ᐃᒃᐱᒋᓪᓚᕆᓯᒪᓕᕋᒃᑭᑦ ᐱᖓᓱᐃᖅᖢᖓ ᐳᓛᕆᐊᖅᓯᒪᓕᖅᑎᓪᓗᒋᑦ ᐊᕐᕌᒍᒥ ᓯᕗᓪᓕᕐᒥ ᑲᒥᓯᓇᐅᓕᖅᑎᓪᓗᖓ 
ᓄᓇᕗᒻᒧᑦ. ᐃᓄᐃᑦ ᑕᒪᕐᒥᑦᑎᐊᖅ ᐃᒃᐱᒋᒻᒪᕆᒃᐸᒃᑲ.   

ᐊᓂᒍᐃᖃᑦᑕᖅᓯᒪᖕᒪᑕ ᓅᑎᑕᐅᓚᐅᖅᓯᒪᑎᓪᓗᒋᑦ, ᐅᖓᓯᒃᑐᒥᐅᑕᐅᑎᓪᓗᒋᑦ, ᐃᓅᖃᑎᒌᒃ ᐊᒃᓱᕈᕐᓇᖅᑐᖅᓯᐅᖃᑦᑕᖅᑎᓪᓗᒋᑦ 
ᐊᒃᑐᖅᑕᐅᓯᒪᖃᑦᑕᖅᑎᓪᓗᒋᓪᓗ, ᑕᐃᒪᐃᒃᑲᓗᐊᖅᑎᓪᓗᒋᑦ ᑲᑎᙵᖃᑦᑕᑦᑎᐊᖅᓯᒪᕗᑦ ᓄᓇᓕᖕᓂ. ᐱᕐᕈᓗᐊᕿᔪᖃᖅᑎᓪᓗᒍ ᓱᓕ 
ᐊᒃᑐᖅᑕᐅᒃᑲᓐᓂᒻᒪᕆᒃᐳᑦ, ᑭᓯᐊᓂ ᑲᑐᔾᔨᖃᑎᒌᒃᖢᑎᒃ ᐃᑲᔪᖅᑎᒌᒃᐳᑦ ᑕᐃᒃᑯᐊᓗ ᖃᐅᓱᐃᑦᑐᒃᑯᑦ ᐊᖅᑯᓵᖃᑦᑕᖅᑐᑦ.  

ᑕᐃᒃᑯᐊ ᓇᒡᓕᒋᔭᒥᓂᒃ ᐃᓚᙵᑳᓪᓚᒃᑐᑦ ᑐᒃᓯᐊᕐᓂᒃᑯᑦ ᐃᓱᒪᒋᕙᒃᑲ ᐃᖅᑲᐅᒪᑦᑎᐊᖅᐸᒃᑲᓗ. ᓴᐱᓕᖅᑕᐃᓕᖁᕙᒃᑲ 
ᐊᓂᒍᐃᔪᓐᓇᑦᑎᐊᖁᓪᓗᒋᓪᓗ. ᑕᐃᑯᐊᓗ ᑲᑕᖃᑕᐅᓚᐅᖅᑐᑦ ᐃᓅᔪᑦ ᖃᑕᙳᑎᖏᓪᓗ ᐱᖃᓐᓇᕆᔭᖏᓪᓗ, 
ᖃᓄᐃᑦᑐᓐᓃᑦᑎᐊᖁᓂᐊᖅᐸᒃᑲ ᐃᑲᔪᖅᑕᐅᑦᑎᐊᕐᓗᑎᒡᓗ ᑲᑉᐱᐊᓇᖅᑐᖅᓯᐅᒻᒪᕆᓚᐅᖅᑎᓪᓗᒋᑦ. 

ᐅᓇᑕᖅᑐᒃᓴᐃᑦ ᐅᑭᐅᖅᑕᖅᑐᒥᓗ ᐅᓇᑕᖅᑐᒃᓴᐃᑦ, ᐃᓚᖏᑦ ᑕᑯᓚᐅᖅᓯᒪᓪᓗᒋᑦ ᑭᖑᓂᑦᑎᓐᓂ ᐊᔪᕈᓐᓃᖅᓴᖅᑎᓪᓗᒋᑦ, 
ᐅᐱᒋᑦᑎᐊᖅᐸᔅᓯ ᐱᓕᕆᑲᐅᑦᑐᕈᓐᓇᓚᐅᕋᔅᓯ. ᖁᒃᓴᓪᓚᖕᓇᓚᐅᕋᓗᐊᖅᑎᓪᓗᒍ ᐊᔪᕈᓐᓃᖅᓴᖅᑎᓪᓗᓯ ᓈᒻᒪᖅᑯᖦᖢᓂ 
ᐱᓕᕆᓪᓚᑦᑖᕆᐊᖃᓕᓚᐅᕋᔅᓯ, ᐊᔪᕈᓐᓃᖅᓴᖃᑦᑕᕐᓂᔅᓯᓐᓄᑦ ᑲᒪᑦᑎᐊᕈᓐᓇᖅᓯᓚᐅᖅᐳᓯ ᐱᕐᕈᓗᐊᕿᔪᖃᖅᑎᓪᓗᒍ. 
ᐃᒃᐱᒋᑦᑎᐊᒻᒪᕆᒃᐸᔅᓯ. 

ᐊᐃᑦᑖᖑᒐᓗᐊᖅ ᑯᐃᓐ ᑭᒡᒐᖅᑐᖅᑎᖓ ᑲᓇᑕᒥ ᑕᐃᕕᑦ ᔮᓐᔅᑕᓐ ᓯᕗᓪᓕᖅᐹᑦᑎᐊᒥ ᐳᓛᕆᐊᖅᑎᓪᓗᒍ ᖁᕕᐊᓇᙱᑦᑐᒃᑯᑦ 
ᐊᖅᑯᓵᕆᐊᖃᓕᓚᐅᕐᒪᑕ. ᓯᕗᓕᐅᖅᑎᒋᔭᐅᓪᓗᓂ, ᖃᐅᓱᐃᑦᑐᒦᓚᐅᖅᐳᖅ ᐊᔪᕈᓐᓃᖅᓴᖅᑐᓂᒃ ᐃᓚᒋᔭᐅᔭᖅᑐᖅᖢᓂ. ᑕᐃᕕᑦ 
ᓄᓕᐊᖓᓗ ᐋᑐᕚᒧᑦ ᐅᑎᖅᓯᒪᑦᑎᐊᓕᖅᑑᒃ. 

 

### 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᓇ ᖃᐅᔨᒋᐊᕐᕕᒋᔪᓐᓇᖅᐸᐃᑦ: 

ᒧᕇ ᕗᐊᑏᐅᕐ 
ᓯᕗᓕᖅᑎᓄᑦ ᐃᑲᔪᖅᑎ ᑲᒥᓯᓇᒧᑦ ᓄᓇᕗᒻᒥ 
ᐃᖃᓗᐃᑦ, ᓄᓇᕗᑦ 
ᐅᖃᓘᑖ 867 975 5120 
mfortier@gov.nu.ca 
 
 


